Kalaallit Nunaanni innuttaasut akornanni uummalluuteqalersinnaanermut kvik-sølv-ip qaffariaateqartitsisinnaanera takussutissaqanngilaq.

Kviksølv tassavoq savimerngit oqimaatsut toqunartoqarnerpaat ilagaat misissuinerillu ilaasa takussuserpaat, kviksølv-ip aamma uummalluuteqalersinnaanerup akornanni ataqatigiisso-qartoq. Taamaalillunilu nunarsuarmi peqqinnissaq pillugu suliniaqatigiiffiup (WHO) uummal-luutit appartinneqarsinnaasut nalunaarutiginikuuaa, ilaatigut saviminernit oqimaatsunit mi-ngutsitsinerup appartinneratigut.

[bookmark: _GoBack]Nunani issittumiittuni (Alaska, Canada aamma Kalaallit Nunaat) innuttaasut kviksølv-imiit mi-ngutsitsinermit eqqugaanerusarput, tassa qangaaniilli nerisartakkat aqqutigalugit pingaartumik miluumasunit imarniunit, kviksølv-imik annertuumik akoqartunik,  nerisaqarluartaramik. 1991-imiilli issittumi innuttaasut saviminernik oqimaatsunik assigiinngitsunik aamikkut akoqarnerat malinnaavigineqarnikuuvoq. Kalaallit Nunaanni innuttaasut  nunarsuarmi aamikkut kviksølv-imik akoqarnerat qaffasinnerpaajuvoq. Tamanna tunngavigalugu Kalaallit Nunaanni innuttaasut kviksølv-imik aamikkut annertuumik akoqarnermikkut, uummalluuteqaleratarsinnaanerat misissuiffigissallugu toqqarsimavarput.

''Innuttaasunik misissuineq 2005-2010' katillugit 3083-nik peqataasoqarsimasoq illoqarfinnut qulingiluanut nunaqarfinnullu aqqaneq-pingasunut agguataagaasimasoq aallaavigisimavar-put. 'Kalaallit Nunaanni nuna tamakkerlugu napparsimasunik nalunaarsuiffik'-mi, 'Danmark-imi nuna tamakkerlugu napparsimasunik nalunaarsuiffik'-mi kiisalu ' Kalaallit Nunaanni toqussutaasartunik nalunaarsuiffik'-mi 'Innuttaasunik misissuineq 2005-2010'-mi peqataareernermik kingorna uummalluuteqalersimanersut takujumallugu peqataatinneqarsimasut misissuiffigisimavagut. 

Kvksølv-ip aammiittup uuttorneqartup aamma uummalluuteqalersinnaanerup ataqatigiissin-naaneranik misissueqqissaarnermi, pissutsit allat assersuutigalugu qassinik ukioqarneq ata-qatigiissinnaanermut toqqaannanngikkaluamik nassuiaataaratarsinnaasut eqqumaffigineqar-put. Naak innuttaasunik misissuinermi inuit aamikkut kviksølv-imik akoqarnerat qaffasikka-luartoq, aammiittup kviksølv-ip uuttorneqartup qaffasissusiata aamma Kalaallit Nunaanni innuttaasut akornanni uummalluuteqalersinnaanerup ataqatigiinnerannik nassaanngilagut.

Qassinik ukioqarneq uummalluuteqalersinnaanermut annerpaamik sunniuteqartartoq erser-poq taamatuttaaq arnat angutinut sanilliullugu eqqorneqarsinnaanerat appasinneruvoq.

Inernerusut pigisatta takussuserpaat qangaaniilli kalaallit nerisartagaannut atasumik uum-malluuteqalersinnaaneq piunngitsoq, taamaattumillu aalisakkanik miluumasunillu imarmiu-nik nerisaqartoqaannarsinnaavoq, uummalluuteqaleratarsinnaanermik ernummateqarani. Paasisagut pigineqaleraluartut kalaallit akornanni aammi saviminernik oqimaatsunik uuttui-sarneq malinnaavigiuassallugu pingaartuuvoq aamma savimernit oqimaatsut allat imaluun-niit akuutissat mingutsitsisartut uummalluuteqalersinnaanermut qaffassaaqataasinnaaner-sut misissussallugu soqutiginaateqarsinnaavoq. 

